
 
 

 

 1تر 1 له : د پاڼو شمیره

 german.de-maqalat@afghan  سره اړیکه ټینگه کړئله موږ  ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندین و شکل بدوش نومت تیمسئوول

 
 
 

 ۲۲/۶۰/۳۲۰۲                 سنگروال  شهسوار
 

 

 

 زل ـغ  یوـن
 
 

 راوړه  ځان ګورمه  کې په ځان  ځوانۍ د 
 راوړه  ارمان ستړی مې  نه   یادونو له

 

 ګورم  ځان  کې هنداره   په  حسن د  ستا
 راوړه  نشان  تللی   ځوانۍ  د  زما لږ

 

 کړې  نه ډکې لپې مې  نه  حسن  له  ستا
 راوړه  جانان  د  تصویر  یو   راشه خیاله 

 

 لاړې   کله ته   مکې که نه   میکدې
 راوړه  اذان ښکلی یو  خولې   د  بلال د 

 

 غواړي   راځنې لېونتوب  د  ثبوت  بیا 
 راوړه  ګرېوان د  ریښکۍ  څو وایي   راته

 

 بوځۍ  ځل  یو   ته غرمو   سرو  کلي  د  ما
 راوړه  باران لپې  څو ته  سترګو  مې  بیا 

 

 دی  ورک رانه سیوری  حسن د  جانان  د 
 راوړه  توپان  حسن  د  خو  یوسي  دې  ما

 

 لاړم  ته    زیارت  ګودر د  کلي   خپل د 
 راوړه  یاران  خدایه چې  کړې  چیغې مې  بیا 

 

 سنګرواله  شم  جار  دې نه   زړه زار  و  خوار
 راوړه  دوران تللی  هغه   وېل نه   ودې

